
Bersaiz kecil, mata
buntang, memasukkan
kepala secara senget dan
paling penting haiwan dua
alam ini sentiasa kelihatan
‘tersenyum’ sebaik
mengeluarkan kepalanya.

Bagi Ahmad Syamir
Azman, 24, dia memiliki
kura-kura yang dikenali
sebagai African helmated
turtle sejak Ogos tahun lalu.

la salah satu koleksi haiwan
Kesayangan vang unik
dimilikinya.

Katanya, ketika itu dia
membeli kura-kura betina
itu pada RM150 seekor yang
hanya bersaiz syiling 50
sen sahaja. Kini haiwan
kesayangannya yang diberi
nama Oliva itu sudah
mempunyai saiz diameter
tiga inci.

“African helmated turtle
adalah keluarga kura-kura
yang berasal dari Afrika.
Haiwan ini mempunyai
ciri-ciri yang unik
termasuk ia boleh beralih
kepada kedudukan asal jika
diterbalikkan.

“Berbanding dengan
kura-kuralain, jika kita
terbalikkannya, pasti sukar
untuk haiwan itu berada
pada kedudukan asal. Ini
kerana African helmated
turtle mempunyai bentuk
yang leper dan pergerakan
kepala yang senget, panjang
serta kuat memudahkan

pergerakannya,” katanya.

Katanya, Oliva adalah
haiwan yang cukup mudah
dijaga kerana ia hanya
memerlukan kawasan

yang mempunyai air dan
darat sesuai dengan habitat
asalnya untuk hidup.

“Air di dalam akuarium
itu saya perlu pastikan
mempunyai penapis
bagi memastikan kualiti
air di dalamnya dalam
keadaan baik terutama bagi
mengawal kadar amonia.

“Didalam akuarium
itujuga, Oliva mempunyai
kawan baik iaitu seekor
ikan puyu yang saya
namakan sebagai Puyu
Janda. Jadi, dia dan Puyu
Janda berkongsi akuarium
yang sama,” katanya.

Katanya, bagi
memastikan pencahayaan
yang mencukupi dan
diperlukan untuk kesihatan
African helmated turtle itu,
dia memasanglampu UV
antara jam 8 pagi hingga 2
petang.

“Lampu ini penting

bagi memastikan haiwan
ini mendapat zat daripada
pencahayaan untuk
kesihatannya terutama
mengelakkan penyakit
berkaitan tulang kura-
kura,” katanya

Katanya, African
helmated turtle
mempunyai diet yang agak
ringkas iaitu hanya palet,
anak ikan atau serangga
seperti cengkerik.
Biasanya, palet menjadi
pilihan Ahmad Syamir
untuk diberikan kepada
Oliva.

“Walaupun African
helmated turtle sejenis
Kkura-kura genit tetapi
ia mempunyai karektor
yang agak agresif
terutama jika kita
hendak memberikannya
makanan.

“Kadang-kala apabila
saya lalu di sebelah

akuarium, Oliva akan
turut bergerak seakan-
akan merasakan saya
akan memberikannya
makanan. Jadi, karekter
agresif sepertiitu
menjadikannya lebih unik
kepada saya,” katanya.

Katanya, seminggu
sekali menjadi rutin untuk
membersihkan akuarium
yang dihuni Oliva bagi
memastikan tahap
kebersihan air di dalamnya
terjaga dan ia juga menjadi
masa untuk mengeratkan
hubungan dengan haiwan
itu.

“Bagi saya African
helmated turtle ini amat
mudah untuk dijaga'dan
kos untuk memelihara
juga tidak tinggi. Malah,
saiznya yang kecil
menjadikannya sebagai
haiwan kesayangan yang
comel,” katanya.

WAJAH comel African helmated turtle.

MEMPUNVYAI saiz yang kecil menjadikannya sebagai haiwan
kesayangan yang unik. : &)




